
A.L. 1 tal-2014

ATT DWAR IS-SERVIZZI POSTALI
(KAP. 254)

Regolamenti tal-2014 li jemendaw ir-Regolamenti
dwar is-Servizzi Postali (Ġenerali)

BIS-SAĦĦA tas-setgħat mogħtija bl-artikolu 81 tal-Att dwar is-
Servizzi Postali, il-Ministru għall-Ekonomija, Investiment u
Intrapriżi Żgħar, wara konsultazzzjoni mal-Awtorità ta’ Malta dwar
il-Komunikazzjoni, għamel dawn ir-regolamenti li ġejjin:-

Titolu u bidu 
fis-seħħ.

L.S. 254.01

1. (1) It-titolu ta’ dawn ir-regolamenti hu r-Regolamenti
tal-2014 li jememdew ir-Regolamenti dwar is-Servizzi Postali
(Ġenerali), u dawn ir-regolamenti għandhom jinqraw u jiftiehmu ħaġa
waħda mar-Regolamenti dwar is-Servizzi Postali (Ġenerali),
hawnhekk iżjed ’il quddiem imsejħa "ir-regolamenti prinċipali".

(2) Dawn ir-regolamenti għandhom jitqiesu li daħlu fis-seħħ
fl-1 ta’ Jannar 2014.

Iħassar ir-
regolament 45 
tar-regolamenti 
prinċipali.

2. Ir-regolament 45 tar-regolamenti prinċipali għandu jiġi
mħassar.

Jemenda r-
regolament 46 
tar-regolamenti 
prinċipali.

3. Ir-regolament 46 tar-regolamenti prinċipali għandu jiġi
emendat kif ġej:

(a) is-subregolament (1) tiegħu għandu jiġi sostitwit
b’dan li ġej:

"(1) L-awtorizzazzjoni li bis-saħħa tagħha
operatur postali jipprovdi servizzi postali fl-ambitu tas-
servizzi universali għandha tingħata b’liċenza
individwali."; u

(b) fis-subregolament (3) tiegħu, minflok il-kliem "d-
dritt annwali speċifikat fl-Iskeda." għandhom jidħlu l-kliem "d-
dritt annwali speċifikat fl-Ewwel Skeda.".

Jemenda r-
regolament 47 
tar-regolamenti 
prinċipali.

4. Ir-regolament 47 tar-regolamenti prinċipali għandu jiġi
emendat kif ġej:

(a) is-subregolament (1) tiegħu għandu jiġi sostitwit
b’dan li ġej:

"(1) L-awtorizzazzjoni biex tipprovdi servizzi
postali li  joħorġu ’l barra mill-iskop tas-servizzi universali
għandha tingħata kif hemm fl-awtorizzazzjoni ġenerali:

Iżda xejn f’dawn ir-regolamenti ma għandu
jiftiehem li qed jawtorizza lil xi operatur postali li jġawdi
awtorizzazzjoni ġenerali skont dan ir-regolament biex
jipprovdi kwalunkwe servizz postali li hu fl-ambitu tas-
servizz universali."; u

(b) is-subregolament (5) tiegħu għandu jiġi sostitwit
b’dan li ġej:

"(5) Operaturi postali awtorizzazti għandhom
iħallsu lill-Awtorità dawk id-drittijiet annwali kif inhuma
stabbiliti fl-Ewwel Skeda:

Iżda dawk id-drittijiet ma għandhomx jitħallsu jekk
l-operatur inkwistjoni hu liċenzjat u ħallas id-dritt annwali
imsemmi fir-regolament 46(3).".

Jissostitwixxi r-
regolament 49 
tar-regolamenti 
prinċipali.

5. Ir-regolament 49 tar-regolamenti prinċipali għandu jiġi
sostitwit b’dan li ġej:

Jissostitwixxi l-
Ewwel Skeda li 
tinsab mar-
regolamenti 
prinċipali.

6. L-Ewwel Skeda li tinsab mar-regolamenti prinċipali
għandha tiġi sostitwita b’dan li ġej:

"L-EWWEL SKEDA 

(Regolamenti 46 u 47)

Drittijiet li għandhom jitħallsu kull sena 

Id-drittijiet imsemmija f’din l-Iskeda għandhom ikunu

"Dikjarazzjoni 
u avviż meta 
jasal l-avviż.

49. L-Awtorità għandha, fi żmien sebat
ijiem minn meta tirċievi applikazzjoni
magħmula skont ir-regolament 46 jew
notifika magħmula skont ir-regolamenti 47 u
48, toħrog lill-operatur postali li jkun għamel
tali applikazzjoni jew tali notifika, f’dak il-
format li l-Awtorità tista’, minn żmien għal
żmien, tistabbilixxi, dikjarazzjoni li
tikkonferma, fejn applikabbli, li tali operatur
postali ssottometta applikazzjoni skont ir-
regolament 46 jew notifika skont ir-
regolamenti 47 u 48 skont il-każ.".

applikabli mill-1 ta’ Jannar 2014

Drittijiet
(a) Drittijiet li għandhom

jitħallsu minn operaturi li huma
awtorizzati skont ir-regolament 46
biex jipprovdu servizzi postali kemm
li jkunu jinkwadraw fl-iskop kif wkoll
li joħorġu ’l barra mill-iskop tas-
servizzi universali:

€5,000 jew wieħed u
nofs perċentwali (1.5%) tad-
dħul totali gross mis-
servizzi postali li
jinkwadraw fl-iskop tas-
servizz universali, skont l-
ammont li jkun l-aktar
għoli.Iżda jekk, fil-fehma tal-Awtorità,

operatur ma jkunx fi żmien raġonevoli
mogħti mill-Awtorità, tagħrif adegwat
u sodisfaċenti dwar id-dħul totali
gross ġej mill-fornitura ta’ servizzi
postali li jkunu jinkwadraw fl-iskop
tas-servizzi postali, l-Awtorità tista’
tistabbilixxi mekkanizmu alternattiv
biex tistabbilixxi d-drittijiet totali
dovuti skont il-prinċipji ta’
proporzjonalità u raġjonevolezza.

(b) Drittijiet li għandhom
jitħallsu minn operaturi li huma
awtorizzati skont ir-regolament 47
biex jipprovdu servizzi postali li
joħorġu ’l barra mill-iskop tas-servizzi
universali.

€150;
Iżda jekk operatur juri

għas-sodisfazzjon tal-
Awtorità li d-dħul gross
annwali mhux iżjed minn
€24,300, hu jkun eżenti
mill-ħlas ta’ dawn id-
drittijiet.".




